
Debako udalerriak 51,9 km2ko azalerako lurraldea hartzen
du, Debabarrena eskualdeko azaleraren %28,45a.

Gaur egun Debak hainbat natur interesgune
ditu: Andutz mendia, Izarraitz mendigunea eta
Zumaia eta Punta Mendata bitarteko itsasertza.
Izarraitz natur gune babestua Erkidegoen
Interesa duen Lekua (GKL) izendatu dute,
eta natura 2000 sarearen barruan dago.

Badaude babestu beharreko beste natur
gune batzuk ere: Debako padurak (interes
hidrologikoko gunea) eta Debako hondartza. EAEko
Hezeguneen Lurralde Arloko Planaren arabera, bereziki
zaindu behar diren lekuak dira biak.

I. NATUR SISTEMAK ETA INGURUMEN FISIKOA

DEBAKO TOKIKO AGENDA 21

DEBAKO UDALAK ingurumena eta baliabide naturalak babestu eta garapen iraunkorra
lortzeko apustua egin du, eta horretarako modu aktiboan parte hartzeko konpromisoa
hartu du.

Garapen iraunkorra lortzeko helburuarekin AGENDA 21 izeneko lan-metodologia
hartu du oinarritzat eta, udalerriaren gaur eguneko egoera aztertuz, diagnosiaren zirriborroa
egitea izan da prozesu honen lehen pausoa.

Apustu hori aurrera eramateko HERRITAR GUZTIEN iritzia eta parte hartzea
ezinbestekoa da ordea; hemen duzu lortutako emaitzen laburpena diagnosi honi buruz
zure ekarpenak egin ditzazun.

II. GIZARTE ETA EKONOMIA ALORRA

• Euskera

2001eko Eustateko datuen arabera, biztanleriaren %76,15 euskalduna da, %13,2 ia-euskalduna
eta %10,65 erdalduna. Konparazio gisa, Gipuzkoan euskaldun kopurua %51,45ekoa da, eta EAEn,
%32,31ekoa.

• Lanbidea eta lana

Biztanle bakoitzeko udalerriko Barne Produktu Gordina EAEko batez bestekoa baino altuagoa
izan arren, biztanle bakoitzeko famili errenta EAEkoa baino baxuagoa da Deban (1997. urtean).

Okupazio indize altua du. Langabezia, erlatiboki baxua, gehienbat emakumezkoetan ematen da.
Zerbitzu-sektorea (%49,21) eta industri sektorea (%37,9) dira enplegu gehien sortzen dutenak.
Haien atzetik, baina alde handiarekin, nekazaritza eta eraikuntza agertzen dira. EAEn zerbitzu-sektorea
%53,2 langilek osatzen dute, eta industria sektorea %36.3k.

Industria sektorearen barruan aipatzekoa da existitzen diren 15 harrobietatik, gehienak naturalki
berreskuratu direla (hiru harrobi aktibo daude, eta bi harrobi, ustiapen baimena indarrean eduki
arren, ez daude aktibo).

• Demografia eta biztanleria

Udalerriak 5.258 biztanle ditu (2004ko urtarrilean). Populazioa
banatzen da bi hirigunetan (Deba eta Itziar hiriguneak) eta
sakabanatutako 9 auzotan (Mardari, Itxaspe, Elorriaga, Egia,
Arriola, Lastur Goia, Lastur Behea, Endoia eta Arbiskoa).

Eskualdeko beste udalerri batzuetan ez bezala, Deban
azken urteetan hazkunde begetatibo arina (hildako eta
jaiotakoen arteko diferentzia), eta gorabehera txikiekin egon
bada ere, migrazio-saldo positiboa antzematen da. Honek
demografi hazkunde tasa positiboa, ia egonkorra, islatzen du.

Biztanleriaren piramideak erakusten du populazioak pixkanaka
zahartzeko joera duela, gizarte gipuzkoarrak bezala.

• Etxebizitza

 Hutsik dauden etxebizitzen, eta bigarren eskuko etxebizitzen
ehunekoa altua da. Aldiz, ohizko etxebizitza kopurua herrian dauden
familia kopurua baino baxuagoa da.

Arau Subsidiarioen berrikuspenean 800 etxebizitza berriren
eraikuntza aurreikusten da, eta horietatik %20 babes ofizialeko
etxebizitzak, edo itunpeko etxebizitzak izango dira.

1996an, Debako etxebizitzen erosotasun indizea EAEko
batezbestekoa baino 5 puntu baxuagoa zen. Ez zegoen gas instalaziorik
zuen etxebizitzarik, egoera hau azken urteetan aldatu den arren.

• Osasuna

Osasun ekipamendua egokia da. Gaur egun Debako hirigunean anbulatoria dago eta Itziarren
kontsultategia.

Udaldian Gurutze Gorriak zerbitzuak eskaintzen ditu hondartzan.

Osasun ekipamendu pribatuei dagokienez, bi farmazia eta bi hortz-klinika daude.

• Hezkuntza

 Analfabetismo maila txikia. Hala ere, EAEko
udalerriekin alderatuta, ikasketa maila baxua
du.

Iturria: Eustat

1.579
Etxebizitza
nagusiak

Bigarren etxebizitzak
eta hutsik daudenak

882
Etxebizitzak: 2.461

Familiak: 1.580

11,48%

8,49%

17,72%

15,10%

41,79%

4,87%

0,55% Biztanleria ikasketen
arabera (2.001)

(Iturria: Eustat eta LKS)

Iturria: Eustat eta Debegesa

BIZTANLERIA
ADIN

TALDEKA (%)

1986 1991 1996 2001

<19

20-64

>64

28,82 26,40 21,70 18,90

59,25 60,00 63,10 64,90

11,93 13,60 15,20 16,20

DEBA

Bigarren mailakoak

Ertain-Goi mailakoak

Goi-mailakoak

Alfabetatugabeak

Ikasketarik gabeak

Lehen mailakoak

Lanbide heziketakoak

III. LUR ANTOLAMENDUA ETA
HIRIGINTZAZKO PLANGINTZA

Berriskuste prozesuan dauden Arau berrietan adierazten den antolamendu eredua, Deba eta
Itziarko kokaleku historikoetan eta beraien inguruko hazkuntza orekatu eta antolaturako plangintzan
oinarritzen da. Horretarako, bizileku guneetan dauden lantegiak kendu eta Itziarko industrialdera
bidaltzeko asmoa dago.

Hiriguneko gune berde eta pasealekuen hornidura garrantzitsua da (8m2/bizt.), eta legeak
biztanleko ezartzen duen 5m2-ko gune berdeen indizea erraz gainditzen du.

 • Ura

❀ Kilimoneko Edateko Ur Tratamenduko
Estazioan, bildutako uren kudeaketa egokia da
edateko ura bihur tzeko. Erabiltzaileentzako
hornidura-sarean %30eko ur-galera ematen da.

❀ Etxeko uren kontsumo-indizea eskualdeko
altuenetakoa da: 176.2 l/biztanle/eguneko.

❀ Saneamendu sare egokia dago. Deba eta
Itziarko hiriguneko hondakin urak Arronamendiko
hondakin-uren araztegira bidaltzen dira, lantegi
batzuetako urak izan ezik.

❀ Debako ibaia Gipuzkoako ibaietatik
kutsatuena da. Azken zatian ordea, ur kalitatearen
berreskuratze partziala ematen da.

IV. FUNTSEZKO INGURUMEN SEKTOREAK

❀ Itsasertzeko uren kalitatea orokorrean ona da nahiz eta batzuetan kalitatea onargarri izan
daitekeen. 2003. urtean, aurreko urtearekin alderatuz, hondartzako instalazioetan edateko ur-
kontsumoa erabiltzaileko %23 jaitsi zen.

Urtea Biztanleak M3 ur-
kontsumoa l/bizt-egun

2001

2002

2003

5.228

5.275

5.258

220.981

305.352

338.276

115.8

158.6

176.2

Uraren kontsumoa etxean, biztanle-eguneko
(Iturria: Debako Udala, Gipuzkoako Ur Konsortzioaren datuekin. 2004)

• Atmosfera
❊ Udalerrian isuri atmosferikoen daturik eza. Ez dago Inmisioak kontrolatzeko kabinarik eta

ondorioz, ez dakigu inmisiorako kutsadura balioak zeintzuk diren.
❊ Udalerriko baldintza orografiko eta klimatikoek kutsaduraren sakabanatzea laguntzen dutela

aipatu behar da.

• Lurzorua
❀ IHOBEk 1998an burututako Potentzialki Poluitzaileak diren Lurzoruen Inbentarioaren arabera

Deban, 1,91 hektareatan, potentzialki poluitzaileak diren 16 kokaleku azaltzen dira guztira. Honek
ez du esan nahi lurzoru hauek kutsatuta daudenik.

❀ Gaur egun, kontrolatu gabeko zabortegiak  daude udalerrian.

• Zarata
❊ Ez dago udalerriko soinu-kalitatea erakutsiko ligukeen zarata-maparik.
❊ 2003. urtean udalak zarata dela eta jasotako kexa gehienak udaran gaueko aisialdiarekin

lotutakoak izan dira: terrazak, musika altua, e.a.
❊ Ez dago zarata eta dardarei buruzko udal ordenantzarik.

• Energia

❊ Debako bizitegi-guneetako 2001eko energia kontsumoa 1579 kwh/bizt/urteko izan zen,
Gipuzkoako Lurralde Historikoaren batezbestekoaren gainetik.

Sektore guztietan energia-kontsumoa etengabe ari da hazten.

Ez dago gas naturala eta gasoleoaren kontsumoari buruzko daturik.

❊ Ez dago energia berriztagarrien iturririk udalerrian. Udalak eguzkitiko energia sustatu eta
erabiltzeko asmoa du udal instalazioetan, eta Eusko Jaurlaritzak ikastetxeetan.

❀ Etxean erabilitako olioa, eta sortutako hondakin arriskutsuak (lixibak, disolbatzaileak, grabazio
zintak...) biltzeko zerbitzua dago. 2003. urtean 630 litro olio jaso ziren udalerriko etxeetan, eta 7.500
litro olio ostalaritza establezimenduetan.

❀ Industri hondakinen kudeaketari buruzko ezagutza urria da.

• Hondakinak

❀ 2002. ur tean Debabarreneko biztanle
bakoitzak eguneko 0,85 kg. hiri-hondakin sortu
zituen, Gipuzkoako batezbestekoa baino kantitate
txikiagoa (0,92 kg./biz-eguneko). Joera orokorrak
hondakin ekoizpenean hazkundea iragartzen du.

❀ Eskualdean ez dago hiri hondakinen
zabortegirik, eta hondakin organikoak eta jatorrian

bereizten ez diren hondakinak Lapatxera eramaten
dira (Azpeitia). Hondakin geldoentzat Urruzuno

zabortegia dago Elgoibarren.

❀ Biztanleko edukiontzi edo kontainer kopurua gomendatu-
takoa baino handiagoa da.

Eskualdetik udalerrirako oinarrizko sarbideak dira N-634 errepidea, A-8 autopista eta GI-638
errepidea.

• Mugikortasuna
Udalerri barnean eta udalerrien artean mugitzeko garraio motorizatua gehiegi erabiltzen da.

V. MUGIKORTASUNA, GARRAIOA
ETA IRISGARRITASUNA

• Aparkalekuak
Puntu ahul gisa, udaldian aparkaleku arazo larria

antzematen da, bertako biztanleek eta udatiarrek
ibilgailu-parke altua sortzen baitute. Lur azpiko
bi aparkaleku eraikitzeko asmoa dago: bat
Nafarroa plazan (300 plaza) eta bestea Eguneko
Zentroan.

• Bidegorriak
Ez dago bizikletak bakarrik ibiltzeko biderik.

• Garraio publikoa
Eibarrerantz eta Donostiarantz tren zerbitzu egokia dago, maiztasuna hobetu daitekeen arren.

Bilbo eta Mutriku aldera joateko ordea, garraio publikoa urria da. Gaur egun eskualdeko mugikortasunari
buruzko azterketa hastear dago.

• Ibilgailuen-sarbidea
Trenbidea puntako orduetan herritik pasatzeak arazoak sortzen ditu GI-638 sarbidean (Mutrikurako

bidea). Egiten ari diren sarbide berriak, trena pasatzean sortzen diren auto-ilarak saihestuko ditu.

Zama-lanetarako hirigunerako sarbidea mugatuta egon arren, gaur egun oinezkoek zenbait arazo
dituzte plaza Zaharrean, Foruen plazan eta Lersundi kalean. Kanpoko merkatariak, eta gune hauetan
kokatzen diren negozio ezberdinetako jabeen ibilgailuak hirigunera sartzean sortzen dituzte arazo
hauek.

• Irisgarritasuna
Udalerriko trabak ezabatuko

dituen irisgarritasun plana burutu
dute. Jardueraren adibide bat da
Agirretxen jarri diren eskailera
mekanikoak eta igogailuak.



12

Debabarreneko udala eta Debegesa, eskualdeko Agenda 21en
bultzatzailea,  sentsibilizazio kanpainak egiten ari dira herritarrentzat,
Agenda 21arekin lotuta dauden ingurumen alorrak jorratuz.

Eskualdeko foroaz gain, Deban tokiko parte-hartze foroa eratu
da, eta bertan udalerriko biztanle zein elkarteek parte har dezakete.

Mendata B.H.I Eusko Jaurlaritzak 2004-2005 ikastur terako
zuzendutako Eskola Agenda 21 proiektura gehitu da.

 VI. SENTSIBILIZAZIOA
ETA HERRITARREN PARTAIDETZA




